
মুনিয়ে বোলন্ত ৰাজা শুনিয়ো প্ৰস্তুত।

জঙ্ঘাসুৰ জন্ম কথা শুনিতে অদ্ভুত॥ ২৮৫

সৰমা ৰাক্ষসী তাই মায়াত পাৰ্গত।

গৰু মানুষক খায় ফুৰয় বনত॥

সেহি বনমধ্যে মধুঋষি মহাঋষি।

তপস্যা কৰিয়া তৈতে আছন্ত হৰিষি॥ ২৮৬

সেহি বনমধ্যে তাই ভৈল উপগত।

দুই ৰূপ ভৈল তৈতে আলোচি মনত॥

মদনে দগধ ভৈল তাইৰ শৰীৰ।

এক ৰূপে ভৈল তাই সৰ্প ভয়ঙ্কৰ॥ ২৮৭

আৰ এক ৰূপে ভৈল যুৱতী সুন্দৰী।

পৰম লাবণ্যা যেন ষোড়শ বছৰি॥

মদনে আকুল চিত্ত কৰে উতপাত।

আগবাঢ়ি ঋষিক তাই দিলেক মাত॥ ২৮৮

তথাপিতো যোগ নভাঙ্গয় ব্ৰাহ্মণৰ।

কনিষ্ঠ অঙ্গুষ্ঠি পাছে ছুলা কলেৱৰ॥

তেতিক্ষণে ব্ৰাহ্মণৰ ভাঙ্গিলা ধিয়ান।

দেখি সৰমাৰ কামানলে দহে প্ৰাণ॥ ২৮৯

হেথ মাথ কৰি তাই বোলয় বচন।

তুমি হেন মহাঋষি মৰা অকাৰণ॥

তোমাৰ দয়াত মই চাপিলো ওচৰ।

গিলিবাক লাগি আসে সৰ্প ভয়ঙ্কৰ॥ ২৯০

		 এই পৃষ্ঠাটো শেষবাৰৰ কাৰণে ১ নৱেম্বৰ ২০২০ তাৰিখে ১৯:২২ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

